
ᐊᐅᔪᐃᑦᑐᓂᑦ ᖃᐅᔨᓴᖃᑦᑕᕐᓂᖅ ᓂᒋᖓᓂ ᐊᐅᓱᐃᑦᑑᑉ ᕿᑭᖅᑖᓗᐊ 

 

ᐱᓕᕆᐊᒥᑦ ᑐᑭᒧᐊᖅᑎᑦᑎᔪᖅ ᓘᒃ ᑰᑉᓚᓐ, ᓯᓚᑦᑐᓴᕐᕕᒃᔪᐊᖅ ᐋᑐᕚ ᐊᒻᒪ ᑭᐅᕋᓐ ᐋᓕ, ᓯᓚᑦᑐᓴᕐᕕᒃᔪᐊᖅ ᒫᓂᑑᐸ 

 

 

ᖃᐅᔨᓴᕐᓂᕆᔭᕗᑦ ᓂᒋᖓᓂ ᐊᐅᓱᐃᑦᑑᑉ ᕿᑭᖅᑖᓗᐊ ᐱᓕᕆᐊᖃᓗᐊᖅᑐᑦ ᖃᐅᓕᓴᖃᑦᑕᓂᕐᒥᑦ ᐊᐅᔪᐃᑦᑐᓂᑦ ᐊᓯᔾᔨᖅᑐᓂᑦ 

ᐊᒻᒪ ᐃᓕᓪᓗᒋᑦ ᖃᓄᖅ ᐊᐅᔪᐃᑦᑐᑦ ᖃᓄᐃᓘᖃᑦᑕᐅᑎᓂᖏᓐᓄᑦ ᓯᓚᖓᓄᑦ, ᐃᒪᕐᒧᑦ, ᐊᒻᒪ ᑰᖏᓐᓂ ᐊᒻᒪ ᑕᓯᕐᓂᑦ. 

ᐃᓚᖏᑦ ᐃᖅᑲᓇᐃᔮᕆᔭᕗᑦ ᐱᓕᕆᔭᐅᔪᑦ ᐊᑐᖅᑐᑎ ᐊᔾᔨᓐᖑᐊᓂ ᐊᔾᔨᓕᐅᖅᑕᔪᑦ ᐅᖓᓯᑦᑐᒥᑦ, ᓲᕐᓗ ᖁᓛᒎᓕᒃᑯᑦ 

ᖃᐅᔨᓴᕐᓗᒋ ᐊᓯᔾᔨᖅᑐᑦ ᐃᔾᔪᓂᖏᓐᓂ ᓂᓚᖓᓂ ᐊᒻᒪ ᖃᐅᔨᓴᖃᑦᑕᕐᓗᒍ ᐊᐅᔪᐃᑦᑐᒥ ᖄᖓᓃᑦᑐᑦ, ᐱᖃᓯᐅᑎᓪᓗᓂ 

ᐊᐅᓐᓂᖓᓄ ᐃᒪᖓ. ᐊᑐᖃᑦᑕᕐᒥᔪᒍᑦ ᖁᒻᒧᐊᑦᑎᑕᐅᓯᒪᔪᒃᑯᑦ ᐊᔾᔨᓐᖑᐊᓂᑦ ᖃᐅᔨᓴᖅᑐᒋᑦ ᐊᖏᔪᒥ ᐊᐅᔪᐃᑦᑐᖅ 

ᐊᓯᔾᔨᕐᓂᖓᓄᑦ ᐊᒻᒪ ᒥᔅᓴᐅᓴᓪᓗᒍ ᓱᑲᓐᓂᖓ ᐊᐅᑉᐸᓪᓕᐊᓂᖓ ᐊᑯᓂᐅᔪᒧᑦ. ᖁᒻᒧᐊᑦᑎᑕᐅᓯᒪᔪᒃᑯᑦ ᑕᒻᒪᕇᒃᑯᑏᑦ 

ᓇᐸᔪᒦᑦᑐᑦ ᐊᐅᔪᐃᑦᑐᓂᑦ ᓇᓗᓇᐃᔭᐃᓯᒪᑦᑎᐊᓂᓴᐃᑦ ᓂᓚᖓ ᐃᖏᕋᓂᖓᓄᑦ ᓱᑲᓐᓂᖓ, ᓯᕿᓐᖑᔭᒃᑯᑦ 

ᐊᔾᔨᓕᐅᖅᑕᐅᕙᑦᑐᑦ ᑐᑭᓯᒋᐊᕈᑎᖃᖅᑎᑦᑎᔪᑦ ᓂᓚᒦᖔᖅᑐᓂᑦ ᐊᓯᕐᓂᑦ ᐊᒻᒪ ᓯᕗᓂᖓ ᐊᐅᔪᐃᑦᑐᖅ, ᓯᓚᓐᓂᐊᕈᑏᑦ 

ᑎᑎᕋᖅᓯᔪᑦ  ᓯᓚᖓᓄ ᖃᓄᐃᓐᓂᕆᔭᖓᓄ, ᐊᒻᒪ ᕿᒧᓐᓂᖅ ᐋᖅᑭᔅᓯᓯᒪᔪᒍᑦ ᓂᓚᒻᒨᖓᔪᓂᑦ ᖃᐅᔨᓴᖅᑐᒍ ᖄᖓᓂ 

ᐊᐅᑉᐸᓪᓕᐊᓂᖓ.  ᓄᓇᒃᑯᑦ ᐊᔾᔨᓕᐅᕈᑦ ᐊᔾᔨᓐᖑᐊᖃᖅᑎᑦᑎᓂᐊᖅᑐᖅ ᓂᓚᒃᑯᑦ ᑐᑭᓯᓗᒍ ᐊᐅᔪᐃᑦᑐᖅ ᓴᓇᓯᒪᓂᖓ ᐊᒻᒪ 

ᖃᓄᐃᓕᖓᓂᖓ ᐊᑖᒍᑦ. ᐊᑐᖃᑦᑕᕐᒥᔪᑦ ᖃᖓᑕᓲᕋᓛᓂᑦ ᐃᓄᖃᖏᑦᑐᓂᑦ (UAVs) ᖃᖓᑕᑎᑦᑐᒋᑦ ᐊᐅᔪᐃᑦᑑᑉ ᖁᓛᒍᑦ 

ᓇᓗᓇᐃᔭᖅᓯᒪᔪᓂᑦ ᖃᐅᔨᓴᖅᑐᑕ ᐊᐅᔪᑦᑑᑉ ᖃᖓᓂ ᐊᒻᒪ ᒥᔅᓴᐅᓴᓪᓗᒍ ᐆᓇᕐᓂᖓ ᐊᒻᒪ ᐃᒪᖓ ᐊᐅᑉᐸᓪᓕᐊᓂᖓ 

ᐊᖏᓂᖓ. ᑖᒃᑯᐊ UAVs ᐊᑐᖅᑕᐅᕙᒻᒥᔪᑦ ᖃᖓᑎᑕᐅᓪᓗᑎ ᖃᖏᖅᑐᐃᑦ ᖁᓛᒍᑦ ᖃᐅᔨᓴᖅᑐᑎᑦ ᓯᑯᖓᓂ 

ᖃᓄᐃᓕᖓᓂᖓᓄᑦ ᐊᒻᒪ ᐊᖏᓂᖏᓐᓄᑦ ᐊᒻᒪ ᒥᔅᓴᐅᓴᓪᓗᒍ ᐆᓇᕐᓂᖓ ᐃᒪᖓ ᖄᖓᓃᑦᑐᖅ. ᐃᒪᕐᒨᖅᓯᓚᐅᕐᒥᔪᒍᑦ 

ᖃᐅᔨᓴᐅᑎᓂᑦ ᑲᖏᖅᑐᓂ ᐃᒪᖏᓐᓂ ᖃᐅᔨᓴᖅᑐᒋᑦ ᐃᒪᖓ ᐃᓗᓕᖏᓐᓂ ᓲᕐᓗ ᐆᓇᕐᓂᖓ, ᑕᕆᐅᖃᕐᓂᖓ, ᐊᒻᒪ ᐃᒪ 

ᐃᖏᕋᓂᖓᓄ ᓱᑲᓐᓂᖓ, ᐅᒥᐊᕐᓂᑦ ᐅᕝᕙᓘᓐᓃᑦ ᐃᓄᖃᖏᑦᑐᓄᑦ ᐃᖏᕋᔾᔪᑎᓄᑦ (ASVs). 

 

ᖃᐅᔨᓴᕐᓂᕆᔭᕗᑦ ᐱᓕᕆᐊᖃᓗᐊᖅᑐᑦ ᐊᐅᔪᐃᑦᑐᖏᓐᓂ ᖃᓂᒋᔭᖓᓂ ᐊᐅᓱᐃᑦᑐᖅ, ᐱᖃᓯᐅᑎᓪᓗᓂ Sydkap 

ᐊᐅᔪᐃᑦᑐᖅ ᐱᖓᓐᓇᖓᓄᑦ ᐊᒻᒪ ᒫᓐᓴᓐ ᓂᓚᖓᓂ ᑲᓇᓐᓇᖓᓄᑦ. ᖃᐅᔨᓴᕐᓂᐊᖅᑕᕗᑦ ᓇᒦᓐᓂᕆᔭᕗᑦ ᖁᓛᒎᓕᒃᑯᑦ ᐊᒻᒪ 

ᐅᒥᐊᒃᑯᑦ ᐊᐅᓱᑦᑐᒥᑦ, ᐊᒻᒪ ᓇᔪᖅᓯᓂᐊᖅᓯᒪᓪᓗᑕ ᖃᓂᒋᔭᖓᓂ ᐃᓚᖏᓐᓂ ᐊᐅᔪᐃᑦᑐᓂᑦ. ᐃᖅᑲᓇᐃᔭᖅᑎᑦᑎᓂᐊᖅᑐᒍᑦ 

ᓄᓇᓕᒻᒥᐅᑕᓂᑦ ᖃᐅᔨᓴᖅᑎᓄᑦ ᐃᓚᒋᔭᐅᓗᑎ ᐊᒻᒪ ᓇᓄᕐᓄᑦ ᐅᐊᑦᑎᔨᓂᑦ ᑕᐃᒪᐃᒍᓐᓇᕋᐃᒍᑎ. ᑐᓴᖅᑎᑦᑎᒍᑎᒋᓛᖅᑕᕗᑦ 

ᖃᓄᐃᓐᓂᕆᔭᖏᑦ ᓄᓇᓕᓐᓄᑦ, ᐊᒻᒪ ᑐᓂᓗᒋᑦ ᑐᑭᓯᒋᐊᕈᑎᕗᑦ ᐊᑭᖃᖏᑦᑐᒥᑦ ᐊᑐᐃᓐᓇᐅᑎᓪᓗᒋᑦ ᐃᓄᓐᓄᑦ ᑎᒥᐅᔪᓄᑦ 

ᐊᒻᒪ ᓴᖅᑭᑎᑦᑎᓂᒃᑯᑦ ᖃᐅᔨᓴᖅᑎᓄᑦ ᕿᒥᕐᕈᐅᓯᒪᔪᓂᑦ ᐅᖃᓕᒫᒐᕐᓂᑦ.  

 


